
TURIZM XIZMATLAR BOZORINI 

FACTORS AFFECTING THE DEVELOPMENT OF 

THE TOURISM SERVICES MARKET 
Bakayev Ziyovuddinxon Toshbolta ugli  

Annotatsiya. Mazkur maqolada turizm xizmatlari bozori rivojlanishiga ta’sir qiluvchi tabiiy-geografik, madaniy-

tarixiy, tashkiliy-iqtisodiy va ijtimoiy-iqtisodiy omillar ilmiy jihatdan tahlil qilindi. Tadqiqot davomida turizm 

industriyasida xizmatlar samaradorligini oshirishning zamonaviy yondashuvlari hamda xizmatlar sifatini oshirishga ta’sir 

etuvchi omillar o‘rganildi. Shuningdek, turizm xizmatlari bozori rivojlanishini takomillashtirish bo‘yicha amaliy taklif va 

tavsiyalar ishlab chiqildi. 

Kalit so‘zlar: turistik xizmatlar, ijtimoiy,iqtisodiy, ekologik, geografik, turistik xizmat, xizmat sifati. 

Аннотация: в данной статье с научной точки зрения проанализированы природно-географические, 

культурно-исторические, организационно-экономические и социально-экономические факторы, влияющие на 

развитие рынка туристических услуг. В ходе исследования изучены современные подходы к повышению 

эффективности услуг в туристической индустрии, а также факторы, влияющие на повышение качества 

туристических услуг. Кроме того, разработаны практические предложения и рекомендации по 

совершенствованию развития рынка туристических услуг. 

Ключевые слова: туристические услуги, социальные факторы, экономические факторы, экологические 

факторы, географические факторы, туристическая услуга, качество услуг. 

Abstract: this article scientifically analyzes the natural-geographical, cultural-historical, organizational-

economic, and socio-economic factors affecting the development of the tourism services market. During the research, 

modern approaches to improving the efficiency of services in the tourism industry, as well as factors influencing the 

improvement of service quality, were studied. In addition, practical proposals and recommendations were developed to 

improve the development of the tourism services market. 

Keywords: tourism services, social factors, economic factors, environmental factors, geographical factors, tourist 

service, service quality. 

 

KIRISH 

Jahonda turistik xizmatlar bozori iqtisodiyotning 

eng tez rivojlanayotgan tarmoqlaridan biri sifatida 

shakllanib, uning taraqqiyotiga turli iqtisodiy, ijtimoiy, 

siyosiy va texnologik omillar ta’sir ko‘rsatmoqda. Turistik 

xizmatlarning rivojlanishi mamlakat iqtisodiyotining 

o‘sishi, aholi bandligini ta’minlash, hududlarning 

investitsion jozibadorligini oshirish hamda xizmatlar 

sektorining kengayishida muhim ahamiyat kasb etadi. Shu 

sababli turistik xizmatlar rivojlanishiga ta’sir qiluvchi 

omillarni ilmiy jihatdan o‘rganish va baholash dolzarb 

masalalardan biri hisoblanadi. Bugungi kunda transport va 

kommunikatsiya infratuzilmasining rivojlanganligi, 

xizmatlar sifati, turistik resurslar salohiyati, xavfsizlik 

darajasi, marketing faoliyati hamda davlat tomonidan 

qo‘llab-quvvatlash mexanizmlari turistik xizmatlarning 

rivojlanishiga bevosita ta’sir ko‘rsatmoqda. Shuningdek, 

raqamli texnologiyalar, onlayn bronlashtirish tizimlari, 

sun’iy intellekt (AI), Big Data va mobil ilovalarning joriy 

etilishi turistlarga qulaylik yaratish orqali xizmatlar 

samaradorligini oshirmoqda. 

https://ojs.kstu.uz/index.php/ej
https://doi.org/10.70769/3030-315X.II.5.5.2026.53

Turistik xizmatlar rivojlanishiga aholi daromadlari, 

madaniy meros obyektlari, ekologik muhit, investitsion 

muhit va hududlarning turistik jozibadorligi kabi omillar 

ham sezilarli ta’sir qiladi. Ayniqsa, xizmatlar sifati va 

mijozlar qoniqishini ta’minlash turistik korxonalarning 

raqobatbardoshligini oshirishda muhim omil hisoblanadi. 

Shu nuqtai nazardan, turistik xizmatlar rivojlanishiga ta’sir 

qiluvchi omillarni kompleks tahlil qilish va ularning 

samaradorligini baholash muhim ahamiyatga ega. Mazkur 

maqolaning maqsadi turistik xizmatlar rivojlanishiga ta’sir 

qiluvchi asosiy omillarni tahlil qilish va ularni 

takomillashtirish bo‘yicha ilmiy asoslangan takliflar ishlab 

chiqishdan iborat. Tadqiqot natijalari turizm sohasini 

barqaror rivojlantirish va xizmatlar samaradorligini 

oshirishda amaliy ahamiyat kasb etadi. 

ADABIYOTLAR TAHLILI 

Turizm xizmatlar bozorini rivojlanishiga ta’sir 

qiluvchi omillarga qaratilgan bir qator iqtisodchi 

olimlarning tadqiqo ishalarini olib borishgan. Xususan, 

E.A.Telfer., P.S.Piboonrungroj., J.G.Ritzer., C.Lashley., 

A.Morrison., K.O’Gorman., B.Brotherton., N.Leiper., 

V.S.Senin., N.N.Zorin., G.N.Kutepova  kabi olimlar 

turizm va mehmondo‘stlik sohasidagi xizmatlar 

samaradorligini oshirishga qaratilgan ilmiy ishlar olib 

borishgan. 

Mamlakatimizda ham turizm va mehmondo ‘stlik 

industiryasida xizmalar samaradorligini oshirishga doir 

nazariy-uslubiy jihatlar bir qator iqtisodchi olimlar, 

jumladan, Q.X.Аbduraxmonov, N.Tuxliyev, I.S.Tuxliyev, 

А.А.Eshtayev, B.Sh.Safarov, M.T.Aliyeva, 

A.N.Norchayev, M.T.Alimova, N.Sh.Mansurova vа 

boshqalar tomonidan o‘rganilgan. Ushbu olimlarning 

tadqiqotlarida turizm xizmatlar bozorini rivojlantirish, 

mehmondo‘stlik industiyasida xizmatlar sifatini oshirish 

hamda turizm sohasini takomillashtirish kabi masalalar 

yoritilgan. 

TADQIQOT METODOLOGIYASI 

Tadqiqot jarayonda guruhlash, taqqoslash, 

iqtisodiy-statistik, qiyosiy tahlil,  tizimli tahlil, induskiya-

deduksiya, emperik tahlil, kontent tahlil, abstakt-mantiqiy 

yondashuv, ekspert baholash, ekonometrik modellashtish, 

tadqiqot obyektlari va olingan natijalarni bayon etish kabi 

usullardan foydalanilgan. 

TAHLIL VA NATIJALAR 

Turizm xizmatlari bozori turistik mahsulot va 

xizmatlarni ishlab chiqaruvchilar hamda iste’molchilar 

o‘rtasidagi iqtisodiy munosabatlarni birlashtiruvchi muhim 

tizim hisoblanadi. Ushbu bozorning o‘ziga xos xususiyati 

shundan iboratki, turistik xizmatlar iste’mol qilinishi 

uchun turistlarning bevosita turistik destinatsiyalarga 

tashrif buyurishi talab etiladi. Shu sababli turizm 

xizmatlari bozori transport, joylashtirish, ovqatlanish, 

madaniy xizmatlar, axborot texnologiyalari va boshqa 

servis tarmoqlari bilan uzviy bog‘liq holda faoliyat 

yuritadi. 

Turizm va mehmondo‘stlik industriyasining 

iqtisodiy mohiyati ko‘p jihatdan uning multiplikativ 

samarasi orqali namoyon bo‘ladi. Turizm sohasining 

rivojlanishi natijasida mehmonxona biznesi, savdo, 

transport, hunarmandchilik, xizmat ko‘rsatish va qishloq 

xo‘jaligi kabi qator tarmoqlarda qo‘shimcha ish o‘rinlari 

yaratiladi hamda aholi daromadlari oshadi. Shu nuqtai 

nazardan, ichki va kiruvchi turizmni rivojlantirish 

mamlakat iqtisodiyotining barqaror o‘sishi va hududiy 

rivojlanishni ta’minlashda muhim ahamiyatga ega. 

O‘zbekiston Respublikasining “Turizm 

to‘g‘risida”gi Qonunida turizm sohasining huquqiy 

asoslari, turistik faoliyat sub’ektlarining huquq va 

majburiyatlari hamda turizm shakllari belgilangan. Shu 

bilan birga, zamonaviy turizm tendensiyalarini hisobga 

olgan holda ichki va kiruvchi turizm tushunchalarini 

yanada kengaytirish va ularning iqtisodiy ahamiyatini 

chuqurroq ochib berish zaruriyati mavjud. 

Ichki turizm – mamlakat fuqarolarining respublika 

hududi bo‘ylab amalga oshiradigan sayohatlari bo‘lib, 

uning rivojlanishi milliy iqtisodiyotda ichki talabni 

oshirish, hududiy turizmni rivojlantirish va aholi bandligini 

ta’minlashga xizmat qiladi. Kiruvchi turizm esa xorijiy 

fuqarolarning O‘zbekistonga tashriflari bilan bog‘liq 

bo‘lib, mamlakatga valyuta tushumlarini ko‘paytirish, 

xalqaro nufuzni oshirish va xizmatlar eksportini 

kengaytirishda muhim o‘rin tutadi. 

Turizm va mehmondo‘stlik industriyasining 

rivojlanishi uchun tabiiy-geografik, madaniy-tarixiy, 

tashkiliy-iqtisodiy va ijtimoiy omillarning uyg‘unligi 

muhim ahamiyatga ega (1.1-jadval). Samarqand, Buxoro, 

Xiva, Shahrisabz kabi tarixiy shaharlar, tog‘ va ekologik 

turizm hududlari, milliy an’analar va gastronomik turizm 

imkoniyatlari O‘zbekistonning turistik jozibadorligini 

oshirmoqda. 

1.1-jadvalda turizm va mehmondo‘stlik 

industriyasini rivojlantirishga ta’sir etuvchi asosiy omillar 

tizimi keltirilgan bo‘lib, unda tabiiy-geografik, madaniy-

tarixiy, tashkiliy-iqtisodiy hamda ijtimoiy-iqtisodiy 

omillarning ichki va kiruvchi turizm rivojlanishiga ta’siri 

ifodalangan. 

Madaniy-tarixiy omillar turistik 

destinatsiyalarning xalqaro bozorda raqobatbardoshligini 

ta’minlash bilan birga, aholining madaniy saviyasini 

oshirish, milliy merosni asrash va xalqlar o‘rtasidagi 

madaniy aloqalarni rivojlantirishga ham xizmat qiladi. Shu 

bilan birga, raqamli texnologiyalar, onlayn bronlash 

tizimlari, elektron to‘lovlar va intellektual turistik 

platformalardan foydalanish zamonaviy turizm bozorining 

muhim yo‘nalishlaridan biriga aylanmoqda. 

Tashkiliy-iqtisodiy omillar ichida davlatning roli 

alohida ahamiyatga ega bo‘lib, turizm infratuzilmasini 

rivojlantirish, investitsiyalarni jalb qilish, xususiy sektorni 

qo‘llab-quvvatlash, transport va servis xizmatlarini 

takomillashtirish orqali sohaning barqaror rivojlanishi 

ta’minlanadi. Shu nuqtai nazardan, turizm va 

mehmondo‘stlik industriyasini rivojlantirishda ichki va 

kiruvchi turizm imkoniyatlaridan samarali foydalanish 

mamlakat iqtisodiyotining ustuvor vazifalaridan biri 

hisoblanadi.

1.1-jadval. 

Turizm xizmatlar bozorining shakllanish shart-sharoitlari82 

 

 
82 Muallif ishlanmasi 

https://ojs.kstu.uz/index.php/ej


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

283 

Davlat tomonidan turizm va mehmondo‘stlik 

industriyasini rivojlantirishga qaratilgan huquqiy, tashkiliy 

va iqtisodiy mexanizmlarni shakllantirish sohaning 

barqaror rivojlanishida muhim ahamiyat kasb etadi. 

Zamonaviy sharoitda davlatning asosiy vazifalaridan biri 

turizm sohasi uchun qulay biznes muhiti yaratish, 

investitsiyalarni jalb qilish, raqamli infratuzilmani 

rivojlantirish hamda turistik xizmatlar sifatini xalqaro 

standartlar darajasiga olib chiqishdan iborat. Shu nuqtai 

nazardan, turizm va mehmondo‘stlik industriyasi 

faoliyatini tartibga soluvchi normativ-huquqiy bazani 

takomillashtirish muhim vazifalardan biri hisoblanadi. 

Ma’muriy tartibga solish usullari asosida turizm va 

mehmondo‘stlik sohasi sub’ektlari faoliyatini 

muvofiqlashtirish, litsenziyalash, sertifikatlashtirish, 

xavfsizlik standartlarini joriy etish hamda raqobat muhitini 

shakllantirish amalga oshiriladi. Bunda mehmonxona 

xo‘jaligi, turoperatorlik va turagentlik xizmatlari 

faoliyatini tartibga solish, turistlar huquqlarini himoya 

qilish va xizmat sifati ustidan nazoratni kuchaytirish 

muhim ahamiyatga ega. 

Iqtisodiy tartibga solish mexanizmlari esa ichki va 

kiruvchi turizmni rivojlantirishga rag‘batlantiruvchi 

iqtisodiy vositalar orqali amalga oshiriladi. Jumladan, soliq 

imtiyozlari, imtiyozli kreditlar, davlat subsidiyalari, 

grantlar, investitsion loyihalarni qo‘llab-quvvatlash hamda 

davlat-xususiy sheriklik mexanizmlarini keng joriy etish 

sohaning investitsion jozibadorligini oshiradi. Shu bilan 

birga, raqamli turizm platformalari, onlayn bronlash 

tizimlari va elektron to‘lov xizmatlarini rivojlantirish 

turistik xizmatlar bozorining samaradorligini oshirishga 

xizmat qiladi. 

Davlat tomonidan jamoat xavfsizligi va turistik 

xavfsizlikni ta’minlash ham turizm industriyasining 

rivojlanishiga bevosita ta’sir ko‘rsatadi. Mamlakatdagi 

siyosiy barqarorlik, ijtimoiy xavfsizlik, sanitariya-gigiena 

talablariga rioya qilinishi va turistlar uchun xavfsiz muhit 

yaratilishi kiruvchi turizm oqimining ortishiga xizmat 

qiladi. Aksincha, ijtimoiy beqarorlik, xavfsizlik 

darajasining pastligi va infratuzilma muammolari turistik 

jozibadorlikning pasayishiga olib keladi. 

Turizm va mehmondo‘stlik industriyasida raqobat 

muhitini rivojlantirish ham muhim omillardan biri 

hisoblanadi. Sog‘lom raqobat turistik xizmatlar 

diversifikatsiyasini ta’minlab, yangi turistik mahsulotlar va 

innovatsion xizmat turlarining shakllanishiga turtki beradi. 

Natijada turistik xizmatlar sifati oshadi, xizmatlar 

assortimenti kengayadi va turistlarning ehtiyojlarini 

qondirish darajasi yuqorilaydi. 

Turizm xizmatlari bozorining shakllanishi va 

rivojlanishida ijtimoiy-iqtisodiy omillar muhim o‘rin 

tutadi. Aholi daromadlarining o‘sishi, urbanizatsiya 

jarayonlari, aholining turmush tarzi va bo‘sh vaqt 

madaniyatining o‘zgarishi turizmga bo‘lgan talabning 

ortishiga olib kelmoqda. Zamonaviy jamiyatda 

insonlarning yangi taassurotlar olish, madaniy meros bilan 

tanishish, sog‘lom dam olish va ekologik turizmga bo‘lgan 

qiziqishi kuchayib bormoqda. 

Turizm xizmatlari bozorining rivojlanishiga ta’sir 

etuvchi omillar rag‘batlantiruvchi va cheklovchi omillarga 

bo‘linadi. Rag‘batlantiruvchi omillarga demografik o‘sish, 

aholi daromadlarining ortishi, transport va axborot 

texnologiyalarining rivojlanishi, xalqaro integratsiya 

jarayonlari va raqamli kommunikatsiya vositalarining 

kengayishi kiradi. Shuningdek, urbanizatsiya jarayonlari 

va aholining harakatchan turmush tarzi turizm xizmatlariga 

bo‘lgan talabni yanada oshirmoqda (1.1-rasm). 

1.1-rasmda turizm xizmatlar bozori rivojlanishiga 

ta’sir ko‘rsatuvchi omillarning tizimli modeli keltirilgan 

bo‘lib, unda makroiqtisodiy muhit, tarmoq ichidagi 

omillar, rivojlanish natijalari hamda monitoring va 

baholash jarayonlari o‘zaro bog‘liq holda ifodalangan. 

Model turizm xizmatlari bozori rivojlanishiga ta’sir 

qiluvchi omillarni kompleks yondashuv asosida baholash 

imkonini beradi. 

Rasmning yuqori qismida turizm xizmatlari 

rivojlanishiga ta’sir qiluvchi makro muhit omillari aks 

ettirilgan. Ular iqtisodiy, siyosiy-huquqiy, ijtimoiy-

madaniy, texnologik va ekologik omillardan iborat bo‘lib, 

mazkur omillar turizm bozorining tashqi muhitini 

shakllantiradi. Xususan, aholi daromadlarining o‘sishi, 

investitsiyalar oqimi, raqamli texnologiyalarning 

rivojlanishi, vizaviy rejimning soddalashtirilishi va 

ekologik barqarorlik turizm xizmatlari bozori faol 

rivojlanishiga ijobiy ta’sir ko‘rsatadi. Modelning markaziy 

qismida turizm xizmatlari bozori rivojlanishiga bevosita 

ta’sir qiluvchi asosiy omillar guruhi keltirilgan. Bular 

infratuzilma omillari, xizmatlar sifati, iqtisodiy omillar, 

marketing va axborot tizimi, xavfsizlik hamda davlat 

tomonidan qo‘llab-quvvatlash mexanizmlaridan tashkil 

topgan. Mazkur omillar turistik xizmatlar hajmi va sifatiga, 

bozor raqobatbardoshligiga hamda turistlar qoniqish 

darajasiga to‘g‘ridan-to‘g‘ri ta’sir ko‘rsatadi. Rasmning 

keyingi qismida turizm xizmatlari rivojlanishining asosiy 

natijalari va samaralari ifodalangan. Ular iqtisodiy, 

ijtimoiy, hududiy va ekologik samaralarga ajratilgan 

bo‘lib, turizmning mamlakat iqtisodiyoti va jamiyat 

taraqqiyotidagi ahamiyatini ko‘rsatadi. Jumladan, yalpi 

ichki mahsulot o‘sishi, aholi bandligining ortishi, hududlar 

infratuzilmasining rivojlanishi hamda ekologik 

madaniyatning yuksalishi turizm rivojlanishining muhim 

natijalari hisoblanadi.

1.1-Rasm. Turizm xizmatlar bozori rivojlanishiga ta’sir etuvchi omillar83 

 
83 Muallif tomonidan ishlab chiqilgan. 

Rasmning quyi qismida monitoring va baholash 

tizimi keltirilgan bo‘lib, u ko‘rsatkichlar tizimi, 

ma’lumotlar yig‘ish, tahlil qilish, boshqaruv qarorlarini 

qabul qilish va takomillashtirish jarayonlarini o‘z ichiga 

oladi. Bu esa turizm xizmatlari bozorini barqaror 

rivojlantirish, samaradorlikni baholash va strategik 

boshqaruv qarorlarini qabul qilishda muhim ahamiyat 

kasb etadi. 

XULOSA VA TAKLIFLAR 

O‘tkazilgan tahlillar natijasida turizm xizmatlari 

bozori shakllanishi va rivojlanishi ko‘plab omillar 

ta’sirida yuzaga keluvchi murakkab ijtimoiy-iqtisodiy 

tizim ekanligi aniqlandi. Tadqiqot davomida tabiiy-

geografik, madaniy-tarixiy, tashkiliy-iqtisodiy hamda 

ijtimoiy-iqtisodiy omillar turizm xizmatlari bozori 

rivojlanishining asosiy determinantlari sifatida 

tizimlashtirildi. Aniqlanishicha, tabiiy-geografik omillar 

hududning turistik salohiyatini shakllantiruvchi 

birlamchi resurs bazasi hisoblanadi. Iqlim sharoiti, tabiiy 

landshaftlar, rekreatsion resurslar va geografik joylashuv 

turistlar oqimini jalb etishda muhim omil bo‘lib xizmat 

qiladi. Shu bilan birga, madaniy-tarixiy omillar turizm 

mahsulotining ma’naviy-ma’rifiy mazmunini boyitib, 

hududning turistik jozibadorligini oshiradi. Tashkiliy-

iqtisodiy omillar, xususan, me’yoriy-huquqiy baza, 

investitsion muhit, soliq-kredit siyosati hamda davlat-

xususiy sheriklik mexanizmlarining rivojlanganlik 

darajasi turizm xizmatlari bozori barqarorligini 

ta’minlashda muhim ahamiyat kasb etishi asoslandi. 

Ayniqsa, innovatsion-investitsion muhit va raqamli 

texnologiyalarni joriy etish xizmatlar sifati hamda 

raqobatbardoshlikni oshirishning muhim vositasi 

ekanligi aniqlandi. Ijtimoiy-iqtisodiy omillar, jumladan, 

aholi daromadlari, turmush darajasi, ijtimoiy xavfsizlik 

va xizmat madaniyati turistik talab hajmiga bevosita 

ta’sir ko‘rsatishi tadqiqot davomida o‘z tasdig‘ini topdi. 

Hududlarda xavfsiz va qulay turistik muhit yaratish 

turistlar oqimi barqarorligini ta’minlovchi asosiy 

omillardan biri ekanligi belgilandi. Shuningdek, tahlillar 

natijasida turizm xizmatlari bozori rivojlanishida barcha 

omillarning o‘zaro uzviy bog‘liqligi va kompleks 

yondashuv asosida boshqarilishi zarurligi aniqlandi. 

Ushbu omillarni samarali boshqarish natijasida turizm 

xizmatlari sifati, hududlar raqobatbardoshligi, bandlik 

darajasi va turizm daromadlari oshishi mumkinligi 

asoslab berildi. Ushbu xulosalar asosida quydagi takliflar 

keltirib o ‘tamiz: 

1. Hududlarning tabiiy-geografik va 

rekreatsion salohiyatidan samarali foydalanish 

maqsadida turistik resurslarning raqamli kadastr tizimini 

yaratish lozim.  

2. Madaniy-tarixiy obyektlarni xalqaro 

standartlar asosida restavratsiya qilish hamda ularni 

raqamli marketing vositalari orqali targ‘ib etishni 

kuchaytirish zarur.  

3. Turizm xizmatlari bozorida davlat-xususiy 

sheriklik mexanizmlarini kengaytirish va investorlarga 

qo‘shimcha soliq imtiyozlari berish maqsadga muvofiq 

hisoblanadi.  

4. Mehmonxona, transport va ovqatlanish 

xizmatlarida xalqaro sifat standartlari hamda 

sertifikatlash tizimlarini joriy etish zarur.  

5. Turizm sohasida AI, Big Data, CRM, onlayn 

bronlash va raqamli platformalarni keng joriy etish orqali 

xizmatlar samaradorligini oshirish tavsiya etiladi.  

6. Hududlarda ichki turizmni rivojlantirish 

maqsadida arzon va qulay turpaketlar, diskont kartalar 

hamda oilaviy turizm dasturlarini joriy qilish lozim.  

7. Turizm va mehmondo‘stlik sohasida 

malakali kadrlar tayyorlash tizimini xalqaro tajribalar 

asosida takomillashtirish hamda xizmat madaniyatini 

oshirish zarur.  

8. Turizm xizmatlari bozori rivojlanishini 

monitoring qilish uchun iqtisodiy, ijtimoiy, ekologik va 

innovatsion indikatorlardan iborat kompleks baholash 

tizimini ishlab chiqish maqsadga muvofiqdir. 

